
ຂ່າວໂດຍ: ຂະແໜງພົວພັນນັກລົງທຶນ ແລະ ຮ່ວມມືສາກົນ

ທຄຕລ ອອກຈຳໜ່າຍຮຸ້ນສາມັນເພີ່ມທຶນ (RO/PO) 
ເພື່ອເປີດໂອກາດໃຫ້ນັກລົງທຶນເດີມ ແລະ ໃໝ່ 

ຮ່ວມເປັນເຈົ້າຂອງ ທຄຕລ

ໃນຕອນເຊົ້າ ວັນສຸກ ວັນທີ 19 ກັນຍາ 2025 

ງານດັ່ງກ່າວໄດ້ຈັດຂຶ້ນ ຢູ່ທີ່ ໂຮງແຮມ ສຸພັດຕຣາ
ນະຄອນຫຼວງວຽງຈັນ ເຊິ່ງໃຫ້ກຽດເຂົ້າຮ່ວມງານໃນ
ຄັ້ງນີ້ມີ ທ່ານ ສຸລິວັດ ສຸວັນນະຈູມຄຳ, ຮອງ
ລັດຖະມົນຕີ ກະຊວງການເງິນ - ປະທານສະພາ
ບໍລິຫານ ທຄຕລ, ທ່ານ ອາລຸນ ບຸນຍົງ ຮອງຜຸູ້ວ່າ
ການ ທະນາຄານແຫ່ງ ສປປ ລາວ ພ້ອມດ້ວຍຜູ້
ຕາງໜ້າຈາກ ສຳນັກງານຄະນະກຳມະການຄຸ້ມຄອງຫຼັກ
ຊັບ, ຕະຫຼາດຫຼັກຊັບລາວ, ສະມາຊິກສະພາບໍລິຫານ
ທຄຕລ, ບັນດາບໍລິສັດຫຼັກຊັບ, ຜູ້ຖືຮຸ້ນ ທຄຕລ,
ນັກລົງທຶນທັງພາຍໃນ ແລະ ຕ່າງປະເທດ  ຕະຫຼອດ
ເຖິງ ບັນດາລູກຄ້າຂອງ ທຄຕລ, ພ້ອມດ້ວຍສື່ມວນ
ຊົນຈາກຫຼາຍພາກສ່ວນ ເຂົ້າຮ່ວມຢ່າງພ້ອມພຽງ.

ທະນາຄານ ການຄ້າຕ່າງປະເທດລາວ ມະຫາຊົນ (ທຄຕລ)  ຮ່ວມກັບ ບໍລິສັດ ຫຼັກຊັບ ລາວ-ຈີນ ມະຫາຊົນ (ບລຈ)
ຈັດງານນຳສະເໜີຂໍ້ມູນການອອກຈຳໜ່າຍຮຸ້ນ ໃຫ້ແກ່ຜູ້ຖືຮຸ້ນເດີມ (Right Offering - RO)  ແລະ ມວນຊົນທົ່ວໄປ
(Public Offering - PO) ເພື່ອສະເໜີຂາຍໃຫ້ນັກລົງທຶນ ທັງພາຍໃນ ແລະ ຕ່າງປະເທດ. 

ນອກຈາກນັ້ນ, ທ່ານ ນາລິນ ສີລະວົງສິດ ຮອງຜູ້ອຳນວຍ
ການ ທຄຕລ ຍັງໄດ້ນຳສະເໜີປະຫວັດຄວາມເປັນມາ ແລະ
ພາບລວມການດຳເນີນທຸລະກິດຂອງ ທຄຕລ ແລະ ທິດ
ທາງແຜນການໃນຕໍ່ໜ້າ ແລະ ທ່ານ ພົງສະຫວັດ ລືນາມ,
ຮອງຜູ້ອຳນວຍການ ບລຈ ໄດ້ນຳສະເໜີຂໍ້ມູນຕົວເລກຖານະ
ການເງິນທີ່ພົ້ນເດັ່ນຂອງ ທຄຕລ ແລະ ຕົວຊີ້ວັດດ້ານການ
ເງິນເພື່ອສ້າງຄວາມເຊື່ອໝັ້ນໃຫ້ແກ່ຜູ້ລົງທຶນ ໃນການຈັບ
ຈອງຊື້ຮຸ້ນຂອງ ທຄຕລ.

ທ່ານ ນ. ສາຍສະໝອນ ຈັນທະຈັກ ຜູ້ອຳນວຍການ ທຄຕລ
ໄດ້ຂື້ນກ່າວຈຸດປະສົງຂອງການຈັດງານດັ່ງກ່າວ ເຊິ່ງການອອກ
ຈຳໜ່າຍຮຸ້ນເພີ່ມທຶນ (RO/PO) ຂອງ ທຄຕລ ໃນຄັ້ງນີ້ ຖື
ເປັນການເປີດໂອກາດໃຫ້ແກ່ ຜູ້ຖືຮຸ້ນເດີມ ສາມາດຈອງຊື້ຮຸ້ນ
ຕາມອັດຕາສ່ວນທີ່ກໍານົດ ແລະ ຖືເປັນການຮັກສາສິດຂອງນັກ
ລົງທຶນເດີມ ພ້ອມທັງເປັນການເປີດໂອກາດໃຫ້ແກ່ ບັນດາ
ມວນຊົນທົ່ວໄປ, ນັກລົງທຶນທັງພາຍໃນ ແລະ ຕ່າງປະເທດ   
ໃຫ້ເຂົ້າມາມີສ່ວນຮ່ວມໃນການເປັນເຈົ້າຂອງ ທຄຕລ ຮ່ວມກັນ.

ທຄຕລ ໄດ້ສະເໜີອອກຈຳໜ່າຍຮຸ້ນເພີ່ມທຶນທັງໝົດ ຈໍາ
ນວນ 𝟓𝟎𝟔,𝟐𝟓𝟓,𝟓𝟎𝟎 ຮຸ້ນ ແລະ ມີມູນຄ່າກໍານົດ 𝟏,𝟎𝟎𝟎 ກີບ/
ຮຸ້ນ, ສໍາລັບລາຄາທີ່ອອກຈໍາໜ່າຍ ໃຫ້ແກ່ຜູ້ຖືຮຸ້ນເດີມ ແມ່ນ
𝟏,𝟔𝟒𝟎 ກີບ/ຮຸ້ນ ໂດຍໄລຍະການຈອງຊື້ຮຸ້ນສຳລັບຜູ້ຖືຮຸ້ນ
ເດີມ (𝐑𝐎) ແມ່ນລະຫວ່າງ ວັນທີ 𝟐𝟐 - 𝟐𝟔 ກັນຍາ 𝟐𝟎𝟐𝟓,
ສ່ວນລາຄາທີ່ອອກຈໍາໜ່າຍ ໃຫ້ແກ່ມວນຊົນທົ່ວໄປ ແມ່ນ
𝟏,𝟕𝟑𝟎 ກີບ/ຮຸ້ນ ໂດຍໄລຍະການຈອງຊື້ຮຸ້ນສຳລັບມວນຊົນ
ທົ່ວໄປ (𝐏𝐎) ແມ່ນລະຫວ່າງ ວັນທີ 𝟐𝟗 ກັນຍາ 𝟐𝟎𝟐𝟓 - 𝟎𝟑
ຕຸລາ 𝟐𝟎𝟐𝟓. 

ໂດຍສາມາດຈອງຊື້ໄດ້ທີ່ ບໍລິສັດ ຫຼັກຊັບ ລາວ-ຈີນ
ມະຫາຊົນ, ບໍລິສັດ ຫຼັກຊັບ BCEL-KT ຈຳກັດ, ບໍລິສັດ
ຫຼັກຊັບ LDB ຈຳກັດຜູ້ດຽວ, ສຳນັກງານໃຫ່ຍ ທຄຕລ ແລະ
ບັນດາສາຂາ ທຄຕລ ທົ່ວປະເທດ. ການອອກຮຸ້ນເພີ່ມທຶນ
ຄັ້ງນີ້ ບໍ່ພຽງແຕ່ເປັນຜົນດີຕໍ່ ທຄຕລ ເທົ່ານັ້ນ, ແຕ່ຍັງເປັນ
ໂອກາດທອງ ສຳລັບນັກລົງທຶນທີ່ຕ້ອງການຮ່ວມລົງທຶນກັບ
ທະນາຄານຊັ້ນນຳຂອງປະເທດ ໂດຍສິ່ງນີ້ສະແດງໃຫ້ເຫັນເຖິງ
ວິໄສທັດຂອງ ທຄຕລ ທີ່ໃຫ້ຄວາມສຳຄັນກັບການພັດທະນາ
ຢ່າງຍືນຍົງ ແລະ ຄວາມໂປ່ງໃສໃນການດຳເນີນທຸລະກິດ.

